
除痰之劑 

滾痰丸《王隱君方》治頑痰、怪病。 

原文 

滾痰丸用青礞石，大黃黃芩沈木香，百病多因痰作崇，

頑痰怪證力能匡。 

 

註釋 

    青礞石一兩，用焰硝一兩，同入瓦罐，鹽泥固濟，煆至石色如金為度。大黃

(酒蒸)、黃芩(酒洗)各八兩，沈香五錢。為末水丸，淡薑湯下，量虛實服。○礞

石慓悍，能攻陳積伏匿之痰。大黃蕩實熱，以開下行之路。黃芩涼心肺，以平上

僭之火。沈香能升降諸氣，以導諸藥為使。然非實體，不可輕投。 


